
Meeqqat atuarfiani angajullerni atuartunut meeqqat atuarfiani atuartitsinermut 

tapertaliullugu suliffeqarfimmiisitsilluni aaqqiinermik atortuulersitsinerup 

iluaqutissartaanik, ajoqutissartaanillu naliliisumik nassuiaasiornissamik, 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Aaqqiineq atortuulersinneqassagaluarpat tamanna Namminersorlutik 

Oqartussanut aamma kommuninut aningaasaqarnikkut, allaffissornikkullu 

kingunerisinnaasai nassuiaammi aamma nalilerneqassapput. UKA 2027 

aallartinnginnerani nassuiaat Inatsisartunut agguaanneqassaaq. 

(Inatsisartunut ilaasortaq, Bo Martinsen, Demokraatit) 

 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

Aappassaaneerneqarnera 

Naalakkersuisut sinnerlugit Kultureqarnermut, Ilinniartitaanermut, Ilisimatusarnermut 

Ilageeqarnermullu ataatsimiititaliaq isumaliutissiissuteqarneranut aalajangiiffigisassatut 

siunnersuummullu suliaqarneranut qujassuteqarfigaara. 

 

Naalakkersuisut maluginiarpaat isumaliutissiissummi inassuteqaat ataatsimiititaliamit 

isumaqatigiittumit saqqummiunneqarsimasoq. 

 

Naalakkersuisut ataatsimiititaliap inassuteqaataa tusaatissatut tiguaat taamatullu oqaaseqarlutik 

siunnersuut aappassaaneerneqarnissaanut ingerlateqqillugu. 

 

 

 

 

 

  


